
ՀՀ կառավարության Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն>> պետական ոչ առեվտրային կազմակերպությունը և <<Տրանսպորտի ծրագրերի իրականացման գրասենյակ>> պետական հիմնարկը միաձուլման ձևով վերակազմակերպելու մասին>> որոշուման նախագծի  վերաբերյալ շահագրգիռ մարմիններից ստացված առաջարկությունների և առարկությունների 
	
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը
	Եզրակացություն

	1.
	ՀՀ կառավարությանն առընթեր պետական գույքի կառավարման վարչություն

	1. նախագծի նախաբանում հղում կատարել նաև Հայաստանի Հանրապետության քաղաքացիական օրենսգրքի 62-րդ հոդվածին, իսկ նախաբանից հանել «Պետական կառավարչական հիմնարկների մասին» Հայաստանի Հանրապետության օրենքի 17-րդ հոդվածի» բառերը, քանի որ «Տրանսպորտի ծրագրերի իրականացման գրասենյակ» պետական հիմնարկը պետական կառավարչական հիմնարկ չի:

2. Նախագծի 1-ին կետն անհրաժեշտ է շարադրել հետևյալ խմբագրությամբ՝
«1. «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպությունը և «Տրանսպորտի ծրագրերի իրականացման գրասենյակ» պետական հիմնարկը միաձուլման ձևով վերակազմակերպել և ստեղծել «Տրանսպորտային ծրագրերի իրականացման կազմակերպություն»  պետական ոչ առևտրային կազմակերպությունը: 

3. նախագծի 2-րդ կետն առաջարկում եմ շարադրել հետևյալ խմբագրությամբ՝
«2. Սահմանել, որ «Տրանսպորտային ծրագրերի իրականացման կազմակերպություն»  պետական ոչ առևտրային կազմակերպությունը «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպության և  «Տրանսպորտի ծրագրերի իրականացման գրասենյակ» պետական հիմնարկի իրավահաջորդն է‚ և դրանց իրավունքներն ու պարտականություններն անցնում են «Տրանսպորտային ծրագրերի իրականացման կազմակերպություն» պետական ոչ առևտրային կազմակերպությանը` փոխանցման ակտերին համապատասխան:»,

4. նախագծի հաջորդ կետով անհրաժեշտ է սահմանել ստեղծվող «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության գործունեության հիմնական առարկան և նպատակները, ինչպես նաև դրույթներ նախատեսել կազմակերպության համար թույլատրվող ձեռնարկատիրական գործունեության մասին,

 5. նախագծում անհրաժեշտ է լրացնել դրույթ, համաձայն որի «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կառավարման, ինչպես նաև «Պետական ոչ առևտրային կազմակերպությունների մասին» Հայաստանի Հանրապետության օրենքի 8-րդ հոդվածի, 13-րդ հոդվածի 2-րդ կետի «գ», «դ», «ե» և «է» ենթակետերով ու 14-րդ հոդվածով նախատեսված լիազորությունները վերապահելու մասին,

6. նախագծում առաջարկում եմ լրացնել դրույթ՝ սահմանելով կազմակերպությունների վերակազմակերպման գործընթացից բխող աշխատանքների ֆինանսավորման միջոցները, 

7. նախագծին կից տեղեկանք-հիմնավորումը գրված է թերի, ինչպես նաև բացակայում են որոշման նախագծի ընդունման դեպքում՝ պետական կամ տեղական ինքնակառավարման մարմինների բյուջեներում ծախսերի և եկամուտների, ու իրավական ակտերում փոփոխություններ կամ լրացումներ կատարելու մասին տեղեկանքները, 

8. անհրաժեշտ է ուժը կորցրած ճանաչել «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպության և «Տրանսպորտի ծրագրերի իրականացման գրասենյակ» պետական հիմնարկի ստեղծման մասին ՀՀ կառավարության որոշումները:

	Նախագծի 1-ին  և 2-րդ կետերը խմբագրվել են:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:


	2.
	ՀՀ արդարադատության նախարարություն


	         1. Նախագծում «Ն» տառն անհրաժեշտ է փոխարինել «Ա» տառով՝ քանի որ ներկայացված նախագիծն իր բնույթով անհատական է՝ համաձայն «Իրավական ակտերի մասին» Հայաստանի Հանրապետության օրենքի 2-րդ հոդվածի 5-րդ մասի և 38-րդ հոդվածի 3-րդ մասի պահանջների:
           2.  Նախագծի նախաբանում «2-րդ մասի» բառերն անհրաժեշտ է փոխարինել «2-րդ կետի» բառերով՝ համաձայն «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի և «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջների:

            3. Նախագծի 1-ին և 2-րդ կետերն անհրաժեշտ է լրացնել «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածի 3-րդ կետով սահմանված դրույթներով՝ մասնավորապես պետական կազմակերպության հիմնադրման մասին հիմնադրի որոշմամբ սահմանվում են պետական կազմակերպության անվանումը, նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները, պետական կազմակերպությանը սեփականության իրավունքով հանձնվող և (կամ) ամրացվող գույքի կազմն ու արժեքը, պետական կազմակերպության կառավարումն իրականացնող այն լիազորված պետական մարմինը, որի ենթակայությանը հանձնվում է պետական կազմակերպությունը, լիազորված պետական մարմնի լիազորությունները:

          Նկատի ունենալով այն հանգամանքը, որ «Տրանսպորտային ծրագրերի իրականացման կազմակերպություն» հիմնարկը վերակազմավորելու ձևով ստեղծվում է «Տրանսպորտային ծրագրերի իրականացման կազմակերպություն» պետական ոչ առևտրային կազմակերպություն, այդ առումով, նախ և առաջ, պետք է հաստատել «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության կանոնադրությունը, համաձայն «Պետական ոչ առևտրային կազմակերպությունների մասին» Հայաստանի Հանրապետության օրենքի 11-րդ հոդվածի 3-րդ կետի, մասնավորապես՝  պետական կազմակերպության կանոնադրությունը կամ դրա փոփոխությունները հաստատում է հիմնադիրը, իսկ հիմնադրի որոշմամբ նախատեսված դեպքում` նրա լիազորած պետական մարմինը:          

            4. Նախագծի 3-րդ կետով պետք է սահմանել, որ «Տրանսպորտային ծրագրերի իրականացման կազմակերպություն» պետական ոչ առևտրային կազմակերպությունը «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» պետական ոչ առևտրային կազմակերպության և «Տրանսպորտի ծրագրերի իրականացման գրասենյակ» պետական ոչ առևտրային կազմակերպության իրավահաջորդն է:

         5. Նախագծի 4-րդ կետում «պետական հիմնարկի» բառերը փոխարինել «պետական ոչ առևտրային կազմակերպության» բառերով:

          6. Նախագծի 5-րդ կետի 2-րդ ենթակետում պետք է հաստատել «Տրանսպորտային ծրագրերի իրականացման կազմակերպություն» պետական ոչ առևտրային կազմակերպությանը սեփականության իրավունքով հանձնվող և (կամ) ամրացվող` պետությանը պատկանող գույքի կազմը, միաձուլման պայմանագիրը և փոխանցման ակտերը:

         7. Նախագծի 5-րդ կետից անհրաժեշտ է հանել կազմակերպության պետական գրանցման ժամկետների հետ կապված դրույթները, քանի որ այդ հարաբերությունները կարգավորվում են «Իրավաբանական անձանց պետական գրանցման. իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքով:  

        8. Նախագծի վերջին կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի  Հանրապետության օրենքի 60-րդ հոդվածի 1-ին մասի պահանջները: Այդ առումով անհրաժեշտ է վերանայել նախագծի կետերի համարակալումը, քանի որ նախագծում առկա է երկու «4» կետ:

       9. Գտնում ենք, որ լրացուցիչ քննարկման կարիք ունի պետական հիմնարկը վերակազմավորման ձևով պետական ոչ առևտրային կազմակերպության վերակազմակերպելու իրավական հիմքը, քանի որ «Պետական կառավարչական հիմնարկների մասին» Հայաստանի Հանրապետության օրենքի 17-րդ հոդվածի 1-ին մասի համաձայն  հիմնարկը կարող է վերակազմավորվել ոչ կառավարչական հիմնարկի, իսկ օրենքով նախատեսված դեպքերում` նաև իրավաբանական անձի: Մինչդեռ ոչ «Պետական կառավարչական հիմնարկների մասին» Հայաստանի Հանրապետության օրենքը, ոչ էլ «Պետական ոչ առևտրային կազմակերպությունների մասին» Հայաստանի Հանրապետության օրենքը նման դրույթներ չեն նախատեսում:

       10. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ:

